
ABSTRAK

Sistem Perniagaan Internet AnggunAsia.com merupakan sebuah penyelesaian

perniagaan bagi membolehkan transaksi jual-beli dilakukan di Internet. Sistem

berasaskan web ini dibangunkan sebagai satu platform bagi entiti perniagaan

menjadikan Internet sebagai saluran pemasaran yang efisien untuk produk dan

perkhidmatan yang ditawarkan. Dengan mengambil industri herba sebagai kajian kes

AnggunAsia.com akan muncul sebagai sebuah perniagaan Internet yang

mempromosikan produk berasaskan herba dan penjagaan kesihatan hasil keluaran

Malaysia. Menerusi AnggunAsia.com, pelanggan dapat menjimatkan masa dan

tenaga dengan perkhidmatan yang disediakan. Sementara rancangan perniagaan yang

dibangunkan turut membantu pengeluar herba untuk meningkatkan jualan melalui

AnggunAsia.com dalam pasaran yang bernilai RM2 bilion setahun ini. Sistem ini

dibangunkan menggunakan metodologi prototaip di samping penggunaan teknologi

Pretext Hyper Processor (PHP) dan pangkalan data MySQL. Dengan wujudnya

sistem ini entiti perniagaan mempunyai penyelesaian yang menyeluruh untuk

perniagaan Internet yang lebih baik mencakupi aspek perniagaan dan teknikal.

ABSTRACT

Internet Business System - AnggunAsia.com is a business solution that

enables sales transaction to be done through the Internet. The web-based system

develops for business entity to take advantage of Internet as efficient electronic

marketing gateway for product or services. With herb industries as case study,

AnggunAsia.com will emerge as one-stop-center that promotes Malaysia local herbs

and healthcare products. By using this service herbs consumer can cut short time and

buying herbs more easily. The business plan also has been write to help local

producer to increase their sales and competitiveness in this RM2 billion market size

industry. The development of system is using prototype approach including Pretext

Hyper Processor (PHP) technology and MySQL database. The existent of

AnggunAsia.com remarks as total solution for Internet business that cover business

needs and technical aspect.

BAB I

PENDAHULUAN

1.1 Pengenalan

Perkembangan teknologi maklumat dan komunikasi khasnya Internet pada

hari ini telah banyak menyumbang dalam kemajuan bidang perniagaan. Fungsi

Internet yang paling utama adalah sebagai satu platform kepada entiti perniagaan

untuk menjalankan aktiviti-aktiviti perniagaan tanpa halangan kos, masa dan tempat.

Jelasnya Internet menawarkan banyak kemudahan tambahan kepada perniagaan biasa.

Dalam semua perniagaan, keperluan terhadap teknologi yang mampu

memudahkan aktiviti perniagaan adalah penting. Pembaharuan yang dapat diberi

Internet telah banyak mengubah dan seterusnya mewujudkan model perniagaan yang

menjadikan kebaikan-kebaikan Internet sebagai aset terpenting dalam membantu

kejayaan sesebuah perniagaan. Maka wujudlah perniagaan yang dijalankan secara atas

talian yang pada hari ini dikenali dengan pelbagai nama seperti e-business, Internet

Marketing, E-Dagang atau Perniagaan Internet.

Mengikut kajian yang dijalankan oleh Internet World Stat, kebanyakkan

pengguna Internet menggunakan Internet sebagai sumber maklumat dan hiburan

sahaja. Namun selain daripada itu, Internet turut menawarkan pelbagai peluang dan

nilai tambah kepada perniagaan yang boleh memberi pulangan yang lumayan jika

diuruskan dengan baik.

Dari satu sudut, Internet menawarkan pasaran yang terbuka luas kepada entiti

perniagaan atau sesiapa sahaja yang mempunyai produk dan perkhidmatan yang boleh

dtawarkan kepada pengguna Internet diseluruh dunia. Persoalan yang timbul ketika

ini adalah bagaimana untuk mewujudkan sebuah Perniagaan Internet yang berupaya

menjana keuntungan.

Jesteru itu, penulisan ini cuba mengupas persepsi Perniagaan Internet yang

berjaya. Selain itu penulis akan mengkaji langkah-langkah dalam mewujudkan sebuah

Perniagaan Internet. Bagi memenuhi matlamat projek, penulis akan mewujudkan

sebuah Perniagaan Internet dengan membangunkan sebuah sistem perniagaan Internet

yang diberi nama AnggunAsia.com. Perniagaan Internet ini akan mengambil

perniagaan produk herba dan kesihatan untuk dipasarkan di Internet sebagai kajian

kes.

1.2 Matlamat Projek

Matlamat projek ini adalah mewujudkan sebuah Perniagaan Internet yang

boleh memasar dan menjual produk secara atas talian. Seterusnya mempunyai

mekanisme prosidur untuk menerima bayaran dan membuat penghantaran bagi setiap

pesanan yang diterima. Akhir sekali mengenalpasti kaedah pemasaran dan promosi

yang sesuai untuk Perniagaan Internet.

1.3 Objektif Projek

Objektif bagi perlaksaan projek ini adalah seperti yang tertulis di bawah:

 Mengkaji langkah-langkah bagi mewujudkan Perniagaan Internet.

 Merekabentuk sebuah sistem Perniagaan Internet.

 Membangunkan sebuah prototaip sistem perniagaan Internet.



4

1.4 Skop Projek

Skop projek ini meliputi kajian yang yang dilakukan terhadap perniagaan

Internet. Kajian ini meliputi langkah-langkah untuk membina sebuah perniagaan

Internet dan bagaimana untuk menguruskannya. Selain itu skop kajian tertumpu

kepada perniagaan Internet yang sesuai dengan sistem perniagaan di Malaysia dan

kehendak pasaran. Pembangun turut membuat kajian bagaimana sistem Perniagaan

Internet dapat berkomunikasi dengan pihak ketiga dari segi pembayaran secara atas

talian dan khidmat penghantaran.

1.5 Analisa Masalah

Perniagaan secara tradisi dengan kaedah manual mempunyai banyak

kelemahan yang boleh diatas dengan penggunaan teknologi. Pengurusan transaksi

perniagaan yang sistematik, penjimatan kos dan masa, pengurangan kebergantungan

kepada sumber manusia, dan keperluan terhadap sistem yang bersifat automasi

menjadi kelebihan terhadap penggunaan teknologi dalam perniagaan. Lebih-lebih lagi

Perniagaan Internet boleh digunakan oleh perniagaan yang telah sedia ada ataupun

bagi sebuah perniagaan yang baru diwujudkan. Disini penulis akan menerapkan

penggunaan teknologi komunikasi dan maklumat (ICT) khasnya Internet dalam

membantu sesebuah perniagaan agar menjadi lebih maju.

Amnya kebanyakan perniagaan di Malaysia masih lagi kurang menggunakan

ICT dalam operasi perniagaan mereka apatah lagi menggunakan Internet sebagai

salah satu cabang pemasaran bagi perniagaan mereka. Masih banyak perniagaan

samada berasaskan produk serta perkhidmatan masih dilakukan secara manual.

Dalam hal ini masih terdapat kelemahan dalam perniagaan biasa yang dapat ditangani

oleh perniagaan Internet.

Antara kelemahan perniagaan biasa adalah pada peringkat awal membina

perniagaan. Lazimnya untuk berniaga seseorang memerlukan premis misalnya kedai

atau tapak perniagaan untuk perniagaannya beroperasi dan sebagai tempat untuk

bertemu pelanggan. Peniaga juga perlu mengaji pekerja, membeli perkakasan dan

kelengkapan yang bersesuai dengan jenis perniagaan yang mereka jalankan.

Keadaan seperti bukan lagi satu perkara yang mustahak bagi perniagaan

Internet. Tiada halangan modal dalam perniagaan Internet. Pemilik bebas untuk

menentukan saiz perniagaan mengikut keupayaan sendiri. Prinsip utama perniagaan

Internet adalah meminimakan keperlukan untuk memulakan perniagaan dengan

sebaik mungkin. Perkara asas yang perlu oleh perniagaan Internet adalah sebuah

laman web yang menerangkan tentang perniagaan mereka, hosting, komputer,

sambungan Internet jalur lebar dan diurus oleh bilangan pekerja yang minima.

Kedua adalah berkenaan pengurusan operasi perniagaan. Secara manual

semua aktiviti perniagaan masih dilakukan secara “atas kertas”. Ini bermaksud semua

dokumen dalam operasi seharian seperti pengendalian pesanan dari pelanggan, sebut

harga, pengeluaran invois dan sebagainya dilakukan dengan mengisi borang dan

difailkan secara manual. Begitu juga dalam hal-hal lain seperti pengiklanan dan

penerimaan bayaran atas setiap pembelian. Masalah di atas boleh dipermudahkan

dengan menggunakan sistem Perniagaan Internet yang kebanyakkan urusan dilakukan

secara elektronik dan automatik.

Tidak dinafikan masih banyak lagi produk dan servis yang terdapat dalam

negara ini yang berpotensi untuk dipasarkan. Namun faktor kos dan masa merupakan

masalah kritikal bagi semua perniagaan. Melalui Perniagaan Internet, sesebuah

perniagaan boleh dijalankan berdasarkan keupayaan pemilik.

Dengan modal dan kos operasi yang minimum, banyak perkara boleh

dipermudahkan. Sebagai contoh model Perniagaan Internet boleh dijalankan pada

skala rendah atau perniagaan yang diusahakan secara kecil-kecilan dari rumah atau

pejabat yang dikenali sebagai SOHO (Small Office and Home Office Business). Di

negara barat konsep perniagaan sebegini adalah seseuatu yang umum dan

menghasilkan pulangan yang lumayan samada dijalankan sepenuh masa atau secara

sambilan. Namun masyarakat peniaga di Malaysia masih kurang pengetahuan tentang

cara-cara untuk memulakan perniagaan di Internet sebegini.

Tidak kurang juga yang telah memasuki bidang perniagaan Internet ini, namun

kebanyakkan mereka gagal untuk mewujudkan Perniagaan Internet yang mendapat

sambutan. Sebagai pengusaha Perniagaan Internet, mereka mempunyai masalah untuk

mewujudkan perniagaan Internet yang boleh bersaing dalam pasaran sekarang. Antara

persoalan yang sering ditanya oleh pemilik Perniagaan Internet adalah seperti di

bawah:

1. Bagaimana mewujudkan perniagaan Internet yang berjaya.

2. Bagaimana memilih produk yang sesuai.

3. Bagaimana mewujudkan laman web yang yang boleh menjual.

4. Bagimana untuk menerima pembayaran melalui Internet

5. Bagaimana untuk menghantar barangan yang dipesan pelanggan.

6. Dan yang lebih penting adalah bagaimana menarik tumpuan pelayar Internet

ke laman web dan menukar mereka menjadi pelanggan.

Berdasarkan analisa masalah yang diterangkan, dalam kajian ini penulis akan

membincangkan bagaimana Internet dapat memainkan peranan penting dalam

membantu aktiviti perniagaan. Selain itu kajian ini akan mengkaji bagaimana untuk

membina perniagaan secara online yang boleh menjana keuntungan kepada pemilik

dan seterusnya bagaimana untuk penguruskannya.

1.6 Kesimpulan

Risiko perniagaan Internet sebagaimana mana-mana perniagaan yang lain

tetap ada. Tetapi Perniagaan Internet yang dirancang dan diuruskan dengan baik

mampu mengurangkan risiko kerugian bagi pemilik.

Disamping itu Perniagaan Internet berupaya menjana keuntungan yang

lumayan kerana kekuatan Internet adalah liputan pasaran yang luas. Pasaran

perniagaan ini tidak hanya tertumpu pada pasaran tempatan sahaja, pasaran utamanya

adalah pasaran antarabangsa. Ini turut bergantung kepada ciri-ciri produk atau servis

yang ditawarkan kepada pelanggan. Namun untuk menguasai pasaran luar, pemilik

sewajarnya menguasai pasaran tempatan terlebih dahulu dalam membina publisiti dan

menimba pengalaman.

Dengan penggunaan teknologi ICT, perniagaan Internet tidak pernah tutup. Ia

akan beroperasi 24 jam sehari dan tujuh hari seminggu mengikut kehendak pemilik.

Ini jelas memberi kelebihan dalam perkhidmatan pelanggan kerana pelanggan boleh

membuat urusniaga tanpa mengira halangan waktu dan tempat.

Dari sudut pengguna, Internet adalah sesuatu kemudahan bagi mereka untuk

mendapatkan produk atau perkhidmatan yang mereka inginkan. Tidak perlu bersesak

dalam lalu lintas, mencari tempat letak kereta dan membazirkan masa. Di sinilah

perniagaan Internet memainkan peranan. Di mana pengguna dapat melihat dan

menilai produk secara atas talian melalui laman web, membuat pesanan dan

seterusnya membuat bayaran. Kemudian barangan yang dipesan akan dihantar ke

depan pintu rumah mereka. Semua ini tidak lama lagi akan menjadi satu tren dalam

kehidupan moden masa kini.

Walaubagaimanapun semua itu hanya mampu dilakukan menerusi pengurusan

perniagaan Internet yang bijak. Dengan mengambil contoh-contoh perniagaan Internet

yang telah berjaya dan usaha yang konsisten, Perniagaan Internet mampu berjaya

dengan cemerlang.

